
I

Юртим, сенга шеър битдим букун, 
Қиёсингни топмадим асло. 
Шоирлар бор, ўз юртин бутун 
Олам аро атаган танқо,
Улар шеъри учди кўп йироқ, 
Қанотида кумуш диёри.
Бир ўлка бор дунёда бироқ, 
Битилмаган достокдир бори.
Фақат ожиз қаламим маним, 
Ўзбекистон, Ватаним маним.

3

www.ziyouz.com kutubxonasi



www.ziyouz.com kutubxonasi



II

Юрмасман ҳеч беҳиштни излаб, 
Тополмасам — чекмасман алам, 
Ўтирмасман эртаклар сўзлаб, 
Мусалло деб йўнмасман ҳалам. 
Кўкламингдан олиб сурурни, 
Довруқ солди устоз Олимжон. 
Ғафур Ғулом туйган ғурурни 
Килмоқ мумкин дунёга достон. 
Олис тарих қадамим маним, 
Ўзбекистон, Ватаним маним.

III

Кечмкшинг бор чиндан ҳам узоц, 
Илғай олмас барчасин кўзим. 
Мақтамасман мозийни бироқ, 
Ўтмишингни ўйлайман бир зум. 
Салоқият ичра замони,
Бир зот чиқди мағрур, дамонгир. 
Икки аср ярим дунёни 
Зир қақшатди оқсоқ жақонгир. 
Демам бу кун у маним, маним, 
Ўзбекистон, Ватаним маним.

IV

Бобопардан сўз кетса зинҳор, 
Бир калом бор гап аввалида. 
Осмон илми туғилган илк бор 
Кўрагоний жадвалларида.
Қотил қўли қилич солди даст, 
Куёш бўлиб учди тилла бош. 
Дўстлар, кўкда юлдузлар эмас, 
У Улуғбек кўзидаги ёш.
Ерда қолган, о, таним маним, 
Ўзбекистон, Ватаним маним.

V

Кўз олдимдан кечар асрлар, 
Кўз-кўз этиб, нуцсу чиройин. 
Сарсон ўтган неча насллар 
Тополмасдан туғилган жойин. 
Америка мубқам бир диёр, 
Ухлар эди Колумб қам қали. 
Денгиз ортин ёритди илк бор, 
Берунийнинг ақл машъали. 
Колумбда бор аламим маним, 
Узбекистон, Ватаним маним.

VI

Кўп жаҳонгир кўрган бу дунё, 
Ҳаммасига гувоҳ ер ости.
Лекин, дўстпар, шеър аҳли аро 
Жақонгири кам бўлар, рости. 
Беш асрким, назмий саройни 
Титратади занжирбанд бир шер. 
Темур тиғи етмаган жойни,
Ҳалам билан олди Алишер.
Дунё бўлди, чаманим маним, 
Узбекистон, Ватаним маним.

VII

Боболардан сўзладим, аммо 
Бир зот борким, баридан суюк. 
Буюкларга бахш этган дақо,
Она халқим, ўзингсан буюк.
Сен ўзингсан, знг сўнгги нонин 
Узи емай ўғлига тутган.
Сен ўзингсан, фарзандлар шонин 
Асрлардан опичлаб ўтган.
Она халқим, жон таним маним, 
Ўзбекистон, Ватаним маним.

VII!

Бош устингдан ўтди кўп замон, 
Утди ислом, ўтди зардушти.
Ҳар учраган нокасу нодон,
Она халқим, ёқангдан тутди. 
Сени Чингиз ғазабга тўлиб, 
Йўқотмоқчи бўлди дунёдан. 
Мачгуберди самани бўлиб, 
Сгкраб ўтдинг Амударёдан. 
Сенсан ўша саманим маним, 
Узбекистон, Ватаним маним.

IX

Толеингда бор экан яшаш,
Гоҳ қон ичдинг, гоқида шароб. 
Кимлар сени қилиб хомталаш, 
Кимлар сени этмади хароб. 
Чора истаб жанг майдонидан, 
Самоларга учди унларинг. 
Шаҳидларнинг қирмиз қонидан, 
Алвон бўлди қора тунларинг. 
Алвон бўлди кафаним маним, 
Ўзбекистон, Ватаним маним.

X

Лекнн офтоб паймол ўлмас, 
Кавакларда қолмас ой нури. 
Кўлин чўзди Ленин беғараз ■— 
Мазлумларнинг буюк ғамхўри. 
Кипич серпаб толе тонгида 
Узлигингни таниб қолдинг сен. 
Набиевнинг қатра қонида 
Ўзбекистон номин олдинг сен. 
Номи қутлуғ гулшаним маним, 
Ўзбенистон, Ватаним маним.

XI

Тинч турарми бу кўқиа олам, 
Тинч турарми доғули замон. 
Оромингни бузди сенинг қам 
Фашист деган вақший оломон. 
Коним оцди Данцигда маним, 
Собир Рақим йикилган чоқда. 
Лекин юртим, кезолмас ғаним 
Узбекистон аталган боғда.
Сен-ку номус ва шаъним маним, 
Узбекистон, Ватаним маним.

XII

Кеч куз эди, мен сени кўрдим, 
Деразамдан боқарди биров.
У сен эдинг, о, деққон юртим, 
Турар эдинг яланг тўш, яёв,
- -  Ташқарида изиллар ёмгир, 
Кир бобожон, яйрагил бироз. 
Дединг:— пахтам қолди-ку ахир, 
Йиғиштирай келмасдан аёз. 
Кетдинг, умри маҳзаним маним, 
Ўзбекистон, Ватаним маним.

XIII

Сен кетарсан балки йироқца, 
Фарғокада балки балқарсан. 
Балки чиқиб оқарган тоққа, 
Чўлон бўлиб гулхан ёқарсан. 
Балки устоз Ойбекдек тўлиб, 
Ёзажаксан тонгда бир достон. 
Балки Ҳабиб Абдулла бўлиб, 
Саҳроларда очажаксан кон. 
Тупроғи зар, маъданим маним, 
Ўзбекистон, Ватаним маним.

XIV

Майли юртим кезсанг ҳам дунё, 
Фазоларга қўйсанг ҳам қадам. 
Ўзлигингни унутма асло,
Унутма ҳеч, онажон ўлкам.
Бир ўғлингдек мен ҳам бу замон 
Кечмишингни қилдим томоша. 
Иқболингни кўролсам аён, 
Коммунистик кенгликлар оша. 
Иқболи ҳур, шўх-шаним маним, 
Узбекистон, Батаним маним.

XV

Завол кўрма қеч қачон, ўлкам, 
Завол бнлмас шу ёшинг билан. 
Музаффар бўл, ғолиб бўл, ўктамс.. 
Дўсту ёринг, қардошинг билан. 
Асрларнинг силсиласида 
Боқий турар кошонанг сенинг.
Улуғ Совет оиласида 
Мангу ёруғ пешонанг сенинг. 
Мангу ёруғ масканим маним, 
Узбекистон, Ватаним маним.

1

www.ziyouz.com kutubxonasi



0 68

О р и п о в  А.
УЗБЕКИСТО Н. ҚА С И ДА . Т., «Ёш 

гвардия» , 1972.
32 б. расм.

А р и п о в. А . У ЗБЕ КИ С ТА Н .

У з  2

7.4-3

На узб е кс ко м  язьш е . А Б Д У Л Л А  А РИ - 
ПОВ. У З Б Е К И С Т А Н .  О д а. Из- 
д ательство « ё ш  гв а р д и я » — Таш- 
к е н т  — 1972. Р ед актор  Б. Б о й қ  о- 
б и л о в. Рассом Э. И с ҳ  о  қ  о в. Расм- 
ла р  ре д а ктор и  К . Н а з  а р  о  в. Т е х н и к  
ре д а кто р  Л. П у  з е н к  о. К о р р е кто р  
М . М и р  з а е в. Б осм ахонага  берилди 
28/17-1971 й. Б о си ш га  р у х с а т  этилди  
31/1-1972 й. Ф о р м а ти  70 V 1 0 8 '/64. Бос- 
ма ли сти  0,5. Ш а р тл и  босм а ли сти  
0.7. Н аш р . л и сти  0,6. Т и р а ж и  35000. 
У зб е ки сто н  Л КСМ  М а р ка зи й  К ом ите - 
т и  «Ёш  гвард ия»  н а ш р и ё ти , Т о ш ке н т , 
Н авоий  к ў ч а с и , 30. У зб е ки сто н  КП 
М а р ка зи й  К о м и те ти  н а ш р и ё ти  бос- 
м ахон аси . Т о ш ке н т , «Правда В осто. 
ка»  к ў ч а с и , 26. З а ка з  № 1308. Баҳо- 
си  9 т . Қ о ғо з  № 2. Р — 09340. Ш а р т - 
ном а № 21-71.

www.ziyouz.com kutubxonasi




